

ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ԱՍԻԱԿԱՆ ԶԱՐԳԱՑՄԱՆ ԲԱՆԿԻ ԱՋԱԿՑՈՒԹՅԱՄԲ ԻՐԱԿԱՆԱՑՎՈՂ «ՍԵՅՍՄԻԿ ԱՆՎՏԱՆԳՈՒԹՅԱՆ ԲԱՐԵԼԱՎՄԱՆ ԾՐԱԳԻՐ (ԼՐԱՑՈՒՑԻՉ ՖԻՆԱՆՍԱՎՈՐՈՒՄ) ՎԱՐԿԱՅԻՆ ԾՐԱԳՐԻ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻՑ ՖԻՆԱՆՍԱՎՈՐՄԱՆ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ 2024թ.-ի պետական բյուջեով ՀՀ ԿԳՄՍ նախարարությանը կապիտալ ծրագրերի իրականացման համար հատկացված միջոցներից կատարել վերաբաշխում 2,000,000.0 հազար դրամի չափով՝ բյուջետային ծախսերի տնտեսագիտական դասակարգման «Շենքերի և շինությունների շինարարություն» հոդվածով: Նախագծի նպատակն է իրականացնել «Սեյսմիկ անվտանգության բարելավման ծրագիր (լրացուցիչ ֆինանսավորում)» վարկային ծրագրի շրջանակներում 2024 թվականի համար նախատեսված դպրոցների կառուցման աշխատանքների լրացուցիչ ֆինանսավորում ՀՀ պետական բյուջեի միջոցների հաշվին:

Ընթացիկ իրավիճակը և խնդիրները.
[bookmark: _GoBack]ՀՀ կառավարության 18.01.2024թ. № 65-Ա որոշմամբ մեկնարկել է «Սեյսմիկ անվտանգության բարելավման ծրագիր (լրացուցիչ ֆինանսավորում)» վարկային ծրագրի (այսուհետ՝ ՍԱԲԾ ԼՖ)՝ 2023թ. նոյեմբերի 27-ին ստորագրված վարկային համաձայնագրի վավերացման գործընթացը՝ համաձայն սահմանված ընթացակարգերի։ Այդ իսկ պատճառով էլ դեռևս անհասանելի են 2024թ․–ի համար նախատեսված վարկային միջոցները։  ՀՀ 2024թ․–ի պետական բյուջեով  ՍԱԲԾ ԼՖ–ով նախատեսվել է 5.3 մլրդ դրամ գումար, որից՝ 4.4 մլրդը վարկային միջոցներ, իսկ 893.6 մլնը՝ համաֆինանսավորում։ 4.4 մլրդից 4.2 մլրդ դրամը նախատեսված էր ստանալ 1–ին կիսամյակում։ 2024թ․–ի ընթացքում ՍԱԲԾ ԼՖ–ի շրջանակներում շինարարական աշխատանքներ պետք է իրականացվեն թվով 11 դպրոցի համար, որոնցից 6–ը նախատեսվում է ավարտել այս տարի (ՀՀ Լոռու մարզի Վանաձորի թիվ 19 հիմնական, Ալավերդու թիվ 2 հիմնական և Ստեփանավանի թիվ 3 հիմնական դպրոցները, ՀՀ Կոտայքի մարզի Աբովյանի թիվ 2 հիմնական և Հրազդանի թիվ 2 հիմնական դպրոցները, ՀՀ Շիրակի մարզի Ազատանի միջնակարգ դպրոցը)։
Ներկայումս, քանի դեռ հասանելի չեն ՍԱԲԾ ԼՖ միջոցները, դպրոցների շինարարական աշխատանքների շարունականությունը չխաթարելու նպատակով՝ նախատեսվում է կատարել լրացուցիչ ֆինանսավորում ՀՀ պետական բյուջեի միջոցների հաշվին՝ երկու եղանակով.
1. 2024թ.-ին ՍԱԲԾ ԼՖ–ով նախատեսված 893.6 մլն դրամ համաֆինանսավորումը հատկացնել 1-ին եռամսյակից ՀՀ պետական բյուջեի ազատ միջոցների հաշվին,
2. ՀՀ պետական բյուջեի 1236 ծրագրի 32002, 32003 և 32005 միջոցառումներից 2-րդ եռամսյակից սկսած հատկացնել 2.0 մլրդ ՀՀ դրամ։
Վերը նշված հատկացվող գումարները պետք է վերադարձվեն վարկային միջոցաները ստանալուց հետո 15 աշխատանքային օրվա ընթացքում, բայց ոչ ուշ քան 30.09.2024թ.:
Կարգավորման նպատակը և բնույթը.
Որոշման նախագծի ընդունմամբ կիրականացվի «Սեյսմիկ անվտանգության բարելավման ծրագիր (լրացուցիչ ֆինանսավորում)» վարկային ծրագրի շրջանակներում 2024 թվականի համար նախատեսված դպրոցների կառուցման աշխատանքների լրացուցիչ ֆինանսավորում ՀՀ պետական բյուջեի միջոցների հաշվին:

          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 

 Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվի դպրոցների կառուցման աշխատանքների շարունակականությունը։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
[bookmark: _Hlk159721634]«Հայաստանի Հանրապետության 2024 թվականի պետական բյուջեի մասին» օրենքում վերաբաշխում, փոփոխություն եվ լրացումներ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ  փոփոխություններ և լրացումներ կատարելու, ինչպես նաև Ասիական զարգացման բանկի աջակցությամբ իրականացվող «Սեյսմիկ անվտանգության բարելավման ծրագիր (լրացուցիչ ֆինանսավորում) վարկային ծրագրի Հայաստանի Հանրապետության պետական բյուջեից ֆինանսավորման մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի 8-րդ կետից՝ «կառուցել, հիմնանորոգել և վերանորոգել առնվազն 300 հանրակրթական ուսումնական հաստատություններ...»։

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



